
ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ОРГАНСКО ЗЕМЈОДЕЛСКО ПРОИЗВОДСТВО

СО ПРЕДЛОГ НА ЗАКОН

I.УСТАВЕН ОСНОВ ЗА ДОНЕСУВАЊЕ НА ЗАКОНОТ

Уставен основ за донесување на Законот е член 68,став 1, алинеа 2 од Уставот на Република Македонија според кој Собранието на Република Македонија е надлежно за донесување на закони.


II. ПРИЧИНИ ЗАРАДИ КОИ ТРЕБА ДА СЕ ДОНЕСЕ ЗАКОНОТ.


Причините заради кои треба да се донесе законот произлегуваат од мерките и активностите  за реализација на главата приоритети од Партнерството за пристапување во ЕУ донесени од Владата на Република Македонија на 4 март 2008г и подржани од Советот за евро интеграции на Собранието на Република Македонија на неговата седница одржана на 8 март 2008г.

III.   ОСНОВНИ НАЧЕЛА НА КОИ СЕ ЗАСНОВА ЗАКОНОТ


Овој Закон се заснова  врз истите начела врз кои се заснова законот чие изменување се предлага.

   IV.СОДРЖИНА НА ЗАКОНОТ


Содржината на законоте дадена во вид на предлог на закон.

   V. ПРИЧИНИ ПОРАДИ КОИ СЕ ПРЕДЛАГА ДОНЕСУВАЊЕ НА ЗАКОНОТ ПО ИТНА ПОСТАПКА


Со оглед на тоа дека не се работи за обемен и сложен закон, се предлага согласно член 175 од Деловникот на Собранието на Република Македонија, Собранието на Република Македонија на истата седница на која ќе се разгледа Предлогот за донесување на закон да се разгледа и Предлогот на закон и да се донесе по итна постапка. 
ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ОРГАНСКО ЗЕМЈОДЕЛСКО ПРОИЗВОДСТВО

Член 1

Во Законот за органско земјоделско производсто (“Службен весник на Република Македонија” бр. 16/2004) во Делот V насловот се менува и гласи “ПРЕКРШОЧНИ ОДРЕДБИ”.

Член 2

Во член 27 ставот 1 воведната реченица се менува и гласи: 
“Глоба во износ од 2.000 до 5.000 евра во денарска противвредност ќе му се изрече за прекршок за правно лице ако”. 

Ставот 2 се менува и гласи:

“Глоба во износ од 600 до 1.000 евра во денарска противвредност ќе му се изрече за прекршок од ставот 1 на овој член и на одговорното лице во правното лице”.

Ставот 3 се менува и гласи: 

“Глоба во износ од 600 до 1.000 евра во денарска противвредност ќе му се изрече за прекршок од ставот 1 точки 1, 2, 3, 4 и 6 на овој член и на физичко лице во правното лице”.

Член 3

Во членот 28 став 1 зборовите “Со парична казна од 100.000 до 250.000 денари ќе се казни за прекршок правно лице” се заменуваат со зборовите “Глоба во износ од 2.000 до 4.000 евра во денарска противвредност ќе му се изрече за прекршок на правно лице”.

Ставот 2 се менува и гласи:

“Глоба во износ од 600 до 1.000 евра во денарска противвредност ќе му се изрече за прекршок од ставот 1 на овој член и на одговорното лице во правното лице”.

Ставот 3 се менува и гласи:
“Глоба во износ од 600 до 1.000 евра во денарска противвредност ќе му се изрече за прекршок од ставот 1 на овој член и на физичко лице во правното лице”.

Член 4

Во членот 29 зборовите “паричната казна” се заменува со зборот “глобата”.

Член 5

По членот 29 се додава нов член 29-а коj гласи: 

"Член 29-а
Прекршочна постапка за прекршоците предвидени со овој Закон води надлежниот суд. 

Пред поднесување на барање за прекршочна постапка за прекршоци предвидени со овој закон, Министерството за земјоделство, шумарство и водостопанство води постапка за порамнување согласно Законот за прекршоците." 

Член 6

Овој закон влегува во сила осмиот ден од денот на објавувањето во “Службен Весник на Република Македонија”.
О Б Р А З Л О Ж Е Н И Е

I. ОЦЕНКА НА СОСТОЈБАТА ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ЦЕЛТА ШТО СЕ САКА ДА СЕ ПОСТИГНЕ СО УРЕДУВАЊЕ НА ОДНОСИТЕ СО ПРЕДЛОЖЕНИОТ НАЧИН

Заради спроведување на одредбата од Законот за прекршоци според која државните органи се должни во рок од 12 месеци од денот на влегување во сила на Законот за прекршоци треба да ги усогласат законите во кои се пропишани прекршоцни санкции,Владата на Република Македонија на сто педесет и шестата седница  одржана на 11.06.2008год донесе заклучок законите да се усогласат.
Потребното усогласување е направено и ви се предлага усвојување на законот како во предложената содржина. 
ОДРЕДБИ ОД ЗАКОНОТ ЗА ОРГАНСКО ЗЕМЈОДЕЛСКО ПРОИЗВОДСТВО ШТО СЕ МЕНУВААТ СО ПРЕДЛОЖЕНИОТ ЗАКОН

Член 27 
(1) Со парична казна од 100.000 до 300.000 денари ќе се казни за прекршок правно лице ако: 

1. произведува производи од органско производство во смисла на овој закон, а не е регистриран во регистар на производители (член 13 став 1); 

2. не се придржува на прописите за периодот на конверзија (член 9) 

3. произведува органски производи без склучен договор за стручна контрола (член 14 став 1 и 2); 

4. става во промет производи од органското производство без оригинален сертификат (член 16, став 1). 

5. врши увоз на производи од органско производство без потребните докази од член 17 на овој закон, и 

6. пакува, превезува и продава органски производи спротивно на условите предвидени со член 20,21 и 22 од овој закон. 

(2) Со парична казна од 30.000 до 50.000 денари ќе се казни за прекршок од став 1 на овој член и одговорното лице во правното лице. 

(3) Со парична казна од 20.000 до 30.000 денари ќе се казни за прекршок од став 1 точка 1, 2, 3, 4 и 6 на овој член и физичко лице. 
Член 28 
(1) Со парична казна од 100.000 до 250.000 денари ќе се казни за прекршок правно лице, ако не се придржува на условите и начинот за органско растително и сточарско производство, дозволени материи за подобрување на плодноста на почвата, заштитни материи од неорганско потекло, дозволени материи за преработка на производи и дозволени материи за амбалажирање (член 9). 

(2) Со парична казна од 20.000 до 40.000 денари ќе се казни за прекршок од став 1 на овој член и одговорното лице во правното лице. 

(3) Со парична казна од 20.000 до 40.000 денари ќе се казни за прекршок од став 1 и физичко лице. 
Член 29
Покрај паричната казна за прекршок од член 27 и 28 на овој закон, ќе се изрече и мерка на безбедност одземање на предметите што се употребени за извршување на прекршокот или се прибавени, односно настанале со извршување на прекршокот и на материјалната корист прибавена со извршувањето на прекршокот.

